
Kolofon: 
Noti Flash Febiko ta un boletin 
informativo di direktiva di 
FEBIKO.  
Pa eventual pregunta òf 
komentario email nos na 

          .............Pa bo ta na altura di kiko ta pasa den e mundu di biyar............... 
 
 
E promé palabra: 
Esaki ta e promé edishon di Noti Flash Febiko. 
Noti Flash Febiko ta un edishon kaminda nos ta bai informá nos miembronan ku notisianan 
kòrtiku pero relevante di tur loke ta pasa den e mundu di biyar. 
Sigun e Noti Flash Febiko (NFF) sigui sali nos ta adapt’é te ora e kue su malchi. 
Ta e propósito pa NFF sali 1 biaha pa luna. 
 
 

• Challenge 9-ball Tour 
       FEBIKO i Challenge Pool & Dart Lounge a uni pa den 2005 trese e asina yama  
 “Challenge 9-ball Tour” ku ta forma pa un seri di 5 stop.  
 E promé a dal ranka sali kaba na 4 di mart ku no ménos ku 44 hungadó. Keda pendiente pa 
 e siguiente stop ku ta den luna di Mei. Djadumingu 13 di Mart e final ta wòrdu hunga. 
 Kòrda na tur partisipante ku a inskribí i no a kai den premio dia di final ta bai tin un sorteo  
 di  25 florin pa solamente esnan presente. 
 

                               
 
           Direktiva di Febiko i Challenge Pool & Dart Lounge tumando un bríndis pa e gran logro. 
 

• Federashon Biyar Kòrsou su mes SEDE!! 
Porfin nos di Febiko ta bai tin nos mes sede. 
Un sede kaminda ta bai ubika un mesa di pool nòps nòps. 
Direktiva tin plan nan grandi ku e sede aki pa nos miembronan, entre otro nos por duna 
fasilidat na miembronan ku tin nesesidat di esaki.  
Un gran danki tambe na Freddy Muller ku ta duna aporte na FEBIKO pa temporalmente den 
espera di un sede figo pone e sede aki patras na su kas. Un danki di kurason na Freddy. 
 

 
• Dutch Carribean 8-ball Team Challenge 

Dianan 17 pa 20 di Mart Maishi Tigers i CUB Sharks ta biaha pa Aruba. 
Nan ta bai partisipá den un tremendo kampionato organisá pa Aruba esta  
Dutch Carribean 8-ball team Challenge.  
E torneo ta bai konta ku 8 ekipo: 2 di Bonaire, 2 di Kòrsou i 6 di Aruba. NFF ta deseá Maishi 
Tigers i CUB Sharks tur klase di éksito i ku nan bin abou ku un premio pa nos. 
 
 
 
 
 
       .......WAK PATRAS E NOTI FLASH FEBIKO TA SIGI..... 

Pool  Pic  of  the  Month 
 

 
 

Nelson Tremus huntu ku su 
muchanan. 

 
 

Tip / Tric of the month 
 
Pa yuda bo stroke pone un bòter 
di serbes bashí na altura di un 
mesa i stroke bo cue den e bòter 
di serbes sin bo mester dal na 
rant di e buraku di e bòter. Asina 
aki bo ta pone bo stroke bira 
mas stabil. 

 

Banner Challenge 9-ball Tour 

  

 
 
 
 

Eventonan na  kaminda..... 
 
Lokal 
Challenge 9ball Tour#1 
4 pa 13 di Mart 
Challenge Pool & Dart Lounge 
 
Kampionato bola 8 pa ekipo 
Apertura 29 di Mart  
Klup Union Boneriano 
 
Challenge 9ball Tour#2 
30 Aprel i 1,7,8 di Mart 
Challenge Pool & Dart Lounge 
 
Internashonal 
ESPN Asian 9-ball tour#3 
25-27 March
 
 
 
 
 
 

 
• Kampionato bola 8 pa ekipo 2005 ta na kaminda 

Fanátiko i miembro nan ta pendiente pa e gran kampionato di bola 8 pa ekipo 2005. 
Dia 14 di mart ta e delaster dia pa entrega lista di inskripshon pa kada ekipo. 
Tur hende ta pendiente pa wak kiko ta e moveshonnan i kuantu ekipo ta inskribí e aña aki. 
Dia 29 di Mart ta e gran dia kaminda tur ekipo ta topa na e inougurashon den 
 Klup Union Boneriano. For di awor aki éksito na tur ekipo. 
 
 

• Ban yuda drecha nos federashon pa nos move mas positivo 
Últimamente kosnan ta saliendo for di man. 
Den e sentido ku ora tin kampionato den e kaso aki individual ta inskribí nòmber pero no ta 
paga riba e delaster dia di inskripshon. 
Esaki ta trese ku n’e ku Febiko no por anunsiá e premionan te ora e delaster pago ta aden. 
Tambe a bira masha normal ku miembronan ta inskribí keda sin paga i no ta show up at all.
E kosnan aki ta daña henter e kampionato paso ta krea buraku i tambe esun ku si tei 
presente pa e hunga ta bini pòrnada. No por. 
Un otro punto ta e DRESSCODE nos ta kere tur hende ta na altura ku tur kampionato 
ouspisiá pa FEBIKO mester bisti sapatu, pantalon i poloshirt òf kamisa ku krag 
no ta permití JEANS ni T-SHIRT, kèts ni slòf pèchi etc etc. 
Yegamentu di wega lat tambe ta motibu di hopi desgusto. Kòrda ku despues di 15 minüt 
Febiko tin derechi di forfait e wega. Febiko lo saka próksimamente un komunikado kaminda 
nos ta splika ki medida ta bai tuma ku esnan ku no kumpli ku e SIMPEL reglanan aki. 
Laga nos tur ban duna un man pa drecha esaki nos ta basta grandi.Huntu nos por logra!!! 
 
 

• Nota positivo 
Nelson Tremus konosí komo Ne na Boka Samí ta bezig yudando un grupo di 20 pa 30 
mucha na Boka ku e arte di wega di pool. 
Muchanan for di 8 aña ta tira pool bou di guia di Ne ku ta yudando e muchanan aki 
ofresiendo nan lès i mesa di su mes establesimentu gratuitamente. 
En bèrdat un gran gesto di Nelson Tremus un di e gran baluartenan na Boka Samí. 
Tambe Nelson ta e trèker di e proyekto di siña muchanan traha bota chikí di bela. 
Nelson nos ta deseá bo hopi éksito i sigui ku e gran trabounan aki. Dios bendishoná bo. 
 

                                
 
                               Nelson Tremus su muchanan den akshon 
 

• ... i por último ....bo ta sa ku........ 
 

o Aruba ta bai tin e Pan Amerikano bola 9 2005 fecha nan 5 pa 8 di mei 
o Febiko ta den tapara pa organisá un gran Prix PanAmericano Bola 9  
o A habri un lugá nobo di pool, otro ta bai haña un facelift i tin un lugá nobo na 

kaminda. 
 

OK esaki tabata e promé edishon keda pendiente pa mas i si bo tin kualke informashon òf 
sugerensia pa nos di Noti Flash Febiko manda nos un email na info@febiko.com of laga e 
informashon aki pa kualke miembro di direktiva. 

Kòrda bishita nos website pa mas informashon i potrèt www.febiko.com

